
                                                                                   

 Бэйиэт ыллыктаах этиилэрэ 

Мин саха туохха итэҕэйэригэр барытыгар итэҕэйэрим, 

 туохха сүгүрүйэригэр барытыгар сүгүрүйэрим. 

Бу утары уунарбын эмиэ ийэм үүтүн кытта иҥэриммитим. 

 

*** 

....Нуучча ньургунун кытта 

Туруулаһар доҕор буол, 

Үрдүк үөрэхтээхтэрин кытта 

Өйөнсөн үөскээ, 

Бэрт мэйиилээхтэрин кытта 

Тэҥнэһэн сэргэстэс 

 

*** 

 

 

                    Өксөкүүлээх Өлөксөйгө анаммыт кэрэ – бэлиэ тыллар 

 

“Саха сиригэр ким билбэтэй, ким истибэтэй Өксөкүлээх Өлөксөйү?! 

 Өксөкүүлээх Өлөксөй – аан маҥнайгы бүтүн Саха сирин үрдүнэн биллибит 

 саха ырыаһыта – хоһоонньута, айар тыл аҕата...Кэнники кэлэр дьылларга  

саха үөрэҕин, саха тылын үөрэтэр дьоннор Өксөкүүлээх Өлөксөй 

 үйэтэ оннук этэ диэн, туспа бэлиэтээн ааһыахтара.   

Сурукка суруллубут тыл үгэһэ, тыл хоһооно, 

айар санаа илбиһэ Саха сиригэр Өксөкүлээх үйэтиттэн ыла  

үөскээбитэ диэн бары этиэхтэрэ” 

                                                                        Платон Алексеевич Ойуунускай 

 

 

“Алексей Елисеевич Кулаковскай курдук улуу киһини – гениальнай поэты,  

улахан ученайы үөскэппит норуот өлүөн – өһүөн сатаммат,  

өссө өрөгөйдөөн  үүнэр – сайдар,  балысханнык барҕарар,  

дьоллоох – соргулаах эрэ дьылҕалаах буолуон сөп” 

                                                                               Софрон Петрович Данилов 

 

 

“Онон улуу үйэҕэ биирдэ төрүүр дииллэрин улуутуйуу күрэҕэр умнубакка,  

баар суох улуу киһибитин, Өксөкүлээх Өлөксөйү, өрө тутан,  

кини тула мустан, өйбүтүн – санаабытын түмэн, сомоҕолоһон норуоппут,  

бэйэбит туспутугар, чөл буоларбыт туһугар олоруоҕуҥ, үлэлиэҕиҥ, бары ыарахаттары 

туораан иннибит диэки барыаҕыҥ” 

                                                                        Михаил Ефимович Николаев                                                   



                                                                                   

                  Кулун тутар 16 күнэ -  саха литературатын төрүттээбит суруйааччы ,  

айар тыл аҕата Алексей Елисеевич Кулаковскай –  

Өксөкүлээх Өлөксөй төрөөбүт күнэ. 

Суруйааччы олоҕор уонна айар үлэтигэр сыһыаннаах тургутукка бэйэҥ билиигин тургут. 

1. Өксөкүлээх Өлөксөй төрөөбүт улууһа? 

2. “Аан дойду таһаатыттан 

Матарбакка адаҕыйда, 

Орто дойду урсунуттан 

Ордорбокко олохсуйда. 

Муораны түгэҕинэн, 

Муутака балык курдук, 

Бургуйа сылдьар буолла” - ханнык айымньыттан быһа тардыыный? 

3. Оҕо эрдэҕинээҕи таптал аата ? 

4. Куладьыак диэн кимий? 

5. “Арай – арай – 

Тардар тымырым намтыырын саҕына, 

Мөҥүүк тымырым мөлтүүрүн саҕына, 

Өрүкүйэр өһөҕүм сөрүүкүүрүн саҕына 

Оччоҕо арай эйиэхэ 

Баспын бэринээ инибин, 

Бас иһигэр балаҕаннаах 

Баһылык кырдьаҕаспар...” - ханнык айымньыттан быһа тардыыный? 

6. Хас саастааҕыттан норуот фольклорун хомуйуунан дьарыктаммытай? 

7. “Кыһыл саһыл кыалыктаах, 

Хара саарба хаппардаах, 

Быалаах кэрэмэс кымньыылаах, 

Ойдоох буурай оойнуулаах”- ханнык айымньыттан быһа тардыыный? 

8. Өксөкүлээх Өлөксөй ылына сылдьыбыт псевдонима. 

9.  “Уот тыыннаах улахан оҥочо” билиҥҥи аата. 

10. “Алыс уойан аҕылас буолбут, 

Олус уойан олоругас буолбут, 

Сыта уойан сыыгынас тыыннаммыт” - ханнык айымньыттан быһа тардыыный? 

11. “Өрүс бэлэхтэрэ” поэмата ким хоһоонун сабыдыалынан суруллубутай? 

12. Саха литературата Өксөкүлээх Өлөксөй ханнык айымньытынан саҕаламмыта диэн 

ааттыылларый? 

13. “Кэһиигин кытта 

Киэр кэбэлий! 

Мин бэйэлээх киэлибэр 

Килэгир тимир – алтан 

Кэмчи буолуо диэн, 

Киллэрэн испит 

Кэбэлкэйгин дуу!”...- ханнык айымньыттан быһа тардыыный? 

14. Реас Алексеевич Кулаковскай аҕатын туһунан суруйбут кинигэтэ. 

15. “Төрүү илигиттэн төттөрү төлкөлөммүт” хоһоонун бастакы аата. 

 

 


